
Tolosako Udalak
gaztelera hutsez
eskaini zuen bilera
bat, ostegunean,
Bidebieta auzoan

ITZEA URKIZU 

Joan den irailaren 24a zen, eztabaida
piztu zenean. Tolosako Udalak batza-
rrera deitu zituen Bidebieta auzoko bizi-
lagunak eta, bilkuran parte hartu zuen
herritar batek «hizkuntza eskubideen
urratzea» salatu zuen Twitter bidezko
mezu batean. Teknologiaren abiadurak
berria azkar zabaldu zuen Tolosako mu-
getatik harago, eta berehala iritsi ziren
udalaren, eragileen nahiz herritarren
erreakzioak. 

«Hirigintza gai baten inguruko bilera
zen berez, eta hasiera-hasieratik, argi
geratu zen batzar osoa gazteleraz es-
kainiko zutela. Eta ez norbaitek hala es-
katu zuelako; arratsalde onak justu-jus-
tu eman zituzten euskaraz, eta aurkez-
pena ere gazteleraz egin zuten». Halaxe
dio Orkatz Goenagak, gerora polemika
piztu zuen bilera hartan parte hartu on-
doren. 

Bidebieta auzoan jazotakoak mundu
birtualera jauzi egindakoan piztu zen,
ordea, benetako iritzi-trukea. Goena-
gak berak «bilera erabat gazteleraz» es-
kaini izana salatu zuen bere Twitter kon-
tutik eta, Tolosako Udalaren kontu ofi-
zialetik honakoa erantzun zioten
herritarrari: «Udal gobernuak tolosa-
rren hizkuntza eskubideak errespeta-
tzen ditu. Zuk aipatutako bileran, eus-
karaz ez dakien jendea zegoen, eta ho-
riek bilerako edukiak uler zitzaten,
gazteleraz egitea erabaki da». Azalpen
horri erantzunez, berriz, zer erantzun
zuen Orkatz Goenagak: «Nireak [esku-
bideak] ez dira errespetatu». 

2013ko otsaila zen, Tolosako Udale-
ko Hizkuntza Irizpide berrituak onartu
zituztenean. Besteak beste, «udalak zu-
zenean edo zeharka ematen dituen zer-
bitzuetan, euskararen normalizazioan

aurrerapausoak ematea eta herrita-
rren hizkuntza eskubideak bermatzea»
da irizpide horien helburua, testuak sa-
rreran jasotzen duenez. Horrela, udal
jarduna atalez atal xehatzen du doku-
mentuak, egoera eta une bakoitzean
udal langile eta ordezkariek hartu be-
harreko jarrera linguistikoak arautuz. 

Agerraldi publikoei dagokien puntua
hamahirugarrena da, Tolosako Udaleko
Hizkuntza Irizpideetan, eta bada batza-
rrei eta bilerei dagokien azpi-sail bat. Bi-
leren inguruan, honakoa dio testuak:
«Bileretan solaskidearen hizkuntza-au-
kera errespetatuko da, nahiz eta udale-
ko kidea euskaraz izan dadin saiatuko
den». Eta, bide beretik, batzarren ingu-
ruko jarraibideak ere eskaintzen ditu
irizpide sortak: «Herritarrekin edo gizar-
te-eragileekin egiten diren batzarrak
euskaraz egingo dira. Bertan dauden
gaztelaniadunek bilera jarrai ahal izan
dezaten baliabide egokiak ipiniko dira». 

Gazteleraz, mesedez

Bileretan ohikoa den moduan, Bidebie-
ta auzoko urbanizatzearen ingurukoan
ere galderen txanda iritsi zen: «Jokin Az-
kuek gidatu zuen bilera, eta jendea gal-
derak euskaraz egiten hasten zenean,
Azkuek mesedez eskatzen zien, galde-

Bilera bat, hizkuntza eskubideen
inguruko eztabaidaren pizgarri

rak gazteleraz egiteko. Horrela, jende
guztiak euskara utzi eta bere galdera
gazteleraz egiten zuen. Hori salatu ge-
nuen, eta izugarrizko oihartzuna izan
du», dio Orkatz Goenagak. 

Kexa bide ofizialetara eramateko as-
moa ere azaldu du Goenagak: «Behato-
kian salaketa jarriko dugu. Dena den,
nik nire kexa bileran azaldu nion, per-
tsonalki. Nire ekarpena egiten hasi eta
gazteleraz egiteko eskatu zidanean, nik
euskaraz egingo nuela erantzun nion,
eta gero laburtuko nuela gazteleraz, be-
har baldin bazen. Bere erantzuna pro-
bokatu nahi nuen modu horretan, eta
erabat gazteleraz erantzun zidan guz-
tia».

Gertakariaren «larria» are gehiago

nabarmendu nahi izan du, gainera, Or-
katz Goenagak, Jokin Azkueren jarduna
hizpide duela: «Tolosako Udaleko zine-
gotzia da, baina, era berean, Eusko
Jaurlaritzako Euskara Sustatzeko zu-
zendaria da. Jarrera hori berez lotsaga-
rria baldin bada, berak izatea are lotsa-
garriagoa da». 

«Ageri-ageriko urraketa»

Ezein herritarrek jasandako hizkuntz
eskubide urraketak kudeatu eta bidera-
tzen ditu Behatokiak, berriro ez errepi-
katze aldera. Euskararen telefono bat
dute horretarako, eta baita helbide
elektronikoa ere; kexa egiten duten he-
rritarren datuak ez dituzte ematen. 

Garbiñe Patriati Ijurra da erakunde-

Kontseiluak elkarretaratzea antolatu zuen, iaz, euskara lehenestearen aurkako helegiteak salatuz. A. IMAZ

SALGAI

Ileapaindegia: Ileapaindegi bat sal-
gai dago Tolosaldean. Erosteko inte-
resa duenak, dei dezala jarraian da-
torren telefono zenbakira:
665 70 82 08ra. 

Iragarki laburrak

LAN BILA

Etxeko lanak: Arratsaldez etxeko
lanak egin eta haurrak nahiz hel-
duak zaintzeko, bere burua eskain-
tzen du emakume euskaldun batek.
Autoa badauka. 633 28 52 70.

ALOKAGAI

Harategia: Idiazabalen harategi
bat dago alokagai, bezero on eta ja-
torrekin, gainera. Interesa duenak,
dei dezala 667 74 87 46 telefono
zenbakira. 

TOLOSAN, 
EUSKARAZ LEHEN HITZA

Tolosaldeko Gazte Abertzaleak osa-
tzen dugunok Tolosako Udala gober-
natzen duen EAJri herritarrei azalpe-
nak ematea exijitzen diogu, ulertezi-
na baiteritzogu, euskaraz lehen
hitza beti eman beharko lukeen era-
kunde batek bilera ireki bat soilik
gazteleraz eman izana, bidean eus-
kaldun guztion eskubideak zapal-
duz.

Irailaren 24an Tolosako Udalak

Gutunak

bilera batera deitu zituen herritarrak
eta, bertaratu zirenen artean, per-
tsona batzuk euskaraz ez zekitenez,
bilera gazteleraz soilik egitea pen-
tsatu zuten. «Denon hizkutzan» egin
zuten arren, tolosarron hizkuntza
erabat baztertua izan zen. Gaztele-
raz egin zuten, azkenean, bilera, eta
askoren hizkuntza eskubideak urra-
tuta geratu ziren. Are gehiago larri-
tzen gaitu, jakiteak, Eusko Jaurlari-
tzako Euskara Sustatzeko Zuzenda-
ria bilera horretan zegoela.

Protestak azkar iritsi ziren sare

sozialetara eta Tolosako Udalak de-
fendatu egin nahi izan du bere bu-
rua. Txio horietan erdara lehenesten
dutela argi eta garbi geratu zenez,
udalak sare sozialetatik ezabatu
egin zituen eman zituen erantzun bi,
herritarrei informazioa erabat ezku-
tatu nahian.

Honegatik guztiagatik, EAJri azal-
penak ematea exijitzen diogu, eta
hemendik aurrera euskaldunon hiz-
kuntza eskubideak berriz zapaldu
ez ditzan eskatzen diogu.

Tolosaldeko Gazte Abertzaleak

ko zuzendaria, eta sententzia argia es-
kaini dio TOLOSALDEKO ATARIAri, joan den
osteguneko aferaz: «Hizkuntza eskubi-
de urraketa ageri-agerikoa, nabarme-
na, gertatu da. Bizilagunen bilkura hori
gaztelera hutsean egiteko erabakia ez
da onargarria, euskaraz aritu nahi dute-
nen eskubidea nabarmenki urratzen
delako. Euskaraz ez dakien norbait da-
goen guztietan horrela jardunez gero,
euskaldunen hizkunza eskubideen
urraketak betikotu egingo dira». 

Hori esanda, «horrelako egoerak au-
rreikusi eta herritar guztien eskubideak

bermatzeko neurriak hartu behar dira»
Behatokiaren ustez. Izan ere, «erantzu-
kizunak dituzten pertsonek utzikeriaz
jokatzen dute maiz, urraketen aurre-
an», beren arabera. Finean, «teorian
euskararen alde dauden erakundeek
politika zintzoagoak eta indartsuago-
ak» hartzeko beharraz ohartarazi du
Behatokiak: «Mingarria da agintariek
euskaraz bizi nahi hori bermatzeko be-
har besteko ahaleginik ez egitea. Beren
konplizitatea behar dute herritarrek,
euskaraz bizi ahal izateko». 

Ildo beretik, Udalerri Euskaldunen
Mankomunitateak, «larritzat» jo du ger-
takaria: «Baina ez dagokigu guri gerta-
tutakoa baloratzea». Halaber, Tolosako
Galtzaundi Euskara Taldeak udaleko
Euskara batzordetik bideratuko du
gaia. 

Azkenik, bileraren auziak emandako
erreakzioen zerrenda ixteko, Tolosako
Udalak ez du gaiaren inguruan adieraz-
penik egingo, oraingoz, azaldu dutenez. 

Behatokiak
‘mingarritzat’ jo

du agintariek euskaraz
bizi nahia bermatzeko
‘ahaleginik ez egitea’»



Gaztetxoek beren trebeziak taularatzen dituzte, urtero, ‘Hi haiz, hi!’ ikuskizunean, genero ikuspegia landuz; irudian, iazko emanaldiko saioetako bat. ITZEA URKIZU

ITZEA URKIZU 

Aurreko belaunaldien moldeak
eta mamuak atzean utzi, eta
gaztetxoak beldurrei aurrez

aurre begira jartzeko sortu zen, Bel-
dur barik egitasmoa. Horrela, urte-
ak daramatzate Euskal Autonomia
Erkidegoko batxilergoko neska-mu-
tilekin parekidetasuna jorratu, eta
ikus-entzunezko lanen lehiaketa bat
antolatzen. Baina Beldur barik pan-
tailetatik harago doan inurrien lana
da, egungo jendartea aldatzeko lan
egiten duten horientzat. 

Tolosako gazteak ere aldaketa
horretako protagonistetako batzuk
dira, duela hainbat urtez geroztik,
udalak herriko ikastetxeekin elkar-
lanean osaturiko Hezkidetza plana-
rekin uztartzen baitute EAEko
proiektua. Josebe Iturrioz hasiera-
hasieratik buru-belarri aritu izan da
ekimenean, eta aurten Jokin Azpia-
zuren laguntza ere izango du, ikas-
tetxez ikastetxeko saioetan: «Bate-
tik, formakuntza saio bereziak pres-
tatzen ditugu, eta indarkeria
matxistaz, generoaz, desiraz nahiz
sexuaz hausnartzen hasi gara, jada,
beraiekin. Saio horiek amaitutako-
an, berriz, Hi haiz, hi! jaialdia presta-
tzeko lanketa egingo dugu», dio. 

Hezkuntza, iritzia, kultura eta ai-
sia, beraz, generoaren betaurrekoe-
tatik begiratzeko bultzada emango
diete, Hirukide, Laskorain eta Orixe
ikastetxeeko 10 ikasgeletako gazte-
txoei. Aurten, gainera, saio kopurua
izango da hezkidetzaren bidea eli-
katzeko proiektu honen berrikuntza:
sei orduko formakuntza jasoko dute
ikasleek. 

Baina, nola landu generoa eta ha-
ren inguruko gaiak nerabezaroko
azken txanpan diren gazteekin? Me-
todologia ondo zehaztu eta xeha-
tzen dute hezitzaileek: «Gela bakoi-
tzean sei orduko formakuntza izan-
go da, baina, sei ordu horiek oso
modu bereziak banatzen ditugu. Ba-
tetik, sarrera moduko bat egiten die-
gu, bi orduz, eta, ondoren, taldeak
zatitu egiten ditugu».

Zatiketa eztabaida aberasteko bi-
dea da Josebe Iturriozek dioenez,
izan ere, neskek eta mutilek talde
bereizietan hausnartzen dute pare-
kidetasunaz; emakumeekin aritzen
da bera, eta gizonezkoekin, berriz,
Jokin Azpiazu elkartzen da. «Ez dakit
posible izango den, baina, gure hel-
burua bi taldeak azken momentuan
elkartzea da, saio bateratu bat egi-
teko, eta neskek zein mutilek beren
esperientziak partekatzeko».

Gizartea ‘Beldur barik’ aldatuko duten horiek
Tolosako batxilergoko ikasleak generoa
lantzen dihardute, Hezkidetza plana eta

‘Beldur barik’ egitasmoa uztartuz

Nortasuna eta kritika piztu

Eguneroko albistegi, iragarki eta
errealitateek oihuka diote: oraindik
asko dago egiteko. Hori egia izanik
ere, aurreko hamarkadetatik hona
nabarmen aldatu da feminismoaren
irakurketa, eta baita hori herritarren
bizitzetan txertatzeko modua ere.

Berdintasun gaietara emakume-
ak gizonezkoak baino gehiago hur-

biltzea ohikoagoa da oraindik, eta
feminismoa mutilekin lantzea berri-
tzailetzat du gizarteak. Baina Tolo-
sako ehunka gaztetxo horretan ari
dira asteotan, eta norbere ‘Ni’a ga-
ratzeko ezinbestekotzat du hori, Itu-
rriozek: «Adin horretako gazteentzat
egiturazko gaiak dira landuko ditu-
gunak: ‘Nor naiz ni? Zer egin nahi
dut nire bizitzarekin?’. Eta berdin,
maitasunarekin edo sexuarekin ere,
ezinbesteko gaiak dira». 

Bide horretan, nahiz eta nesken
kezkak eta mutilenak desberdinak
izan, bidean bat egiten dutela dio Jo-
sebe Iturrioz arduradunak: «Badiru-
di jendea oraindik ez dela jabetu,
baina, gure munduan emakume iza-
tea oso gogorra da; hori da nesken

kezka nagusia. 16 urte ingururekin
hasten dira hori ikusten, eta hainbat
arazo sortzen zaizkie».

Mutilek, berriz, «jauzi desberdin
bat» ematen dute formakuntza saio
horietan: «Munduak botere-gune
batean kokatzen dituela kontura-
tzen dira, baina hori ez da erosoa
edo koherentea. Zalantzak sortzeko
modukoa da, eta hori izaten da muti-
len kezka». 

Taldeak bereizita, beraz, neskei
beren bizipenak kontatzeko gunea
eskaintzea da hezitzaileen asmoa
eta, bide beretik, mutilei ere askata-
sun hori ematea: «Baina mutilen ka-
suan desjabetze bat ere bilatzen
dugu, edo boterearekiko irakurketa
kritiko bat. Azken finean, gizarteak
pribilegio asko eskaintzen dizkie,
eta hori kritikoki irakurri behar
dute». 

Belaunaldi berriak,

gero eta moreago

Esan gabe doa, Josebe Iturriozen-
tzat «oso garrantzitsua» dela sentsi-
bilizazio eta formakuntza lan horiek
sustazea: «Nire ustez emaitzak lora-
tzen ari dira jada, Tolosan Hezkide-
tza planarekin hasi zirenez geroztik,
ikasgeletan nabaritu baitut garapen
bat. Gazteak gero eta jantziago dau-
de genero gaietan, eta aldaketak
gauzatzen ari dira, pixkana».

Euskal Herriko mugimendu femi-
nista horren errudun nagusietako
bat dela dio Josebe Iturriozek, zalan-

tzarik gabe: «Mugimendu feminista
oso indartsu dabil, eta sortu dituen
guneek bereziki sustatzen dute
gaia». 

Baina gizartearen gogo eta
nahiek erakundeen babesa izatea
ere gakotzat jo du adituak:
«1990eko hamarkadan oso egoera
latzean geunden, eta azken hama-
bost urteotan suspertze indartsu
bat gertatu da, bereziki, Tolosan eta
beste zenbait herritan. 2007 ingu-
ruaz geroztik Berdintasun sail indar-
tsu batekin lanean ari dira, eta urte
asko dira». 

Iturriozek bereziki azpimarratu
du, beraz, «ikastetxeetako gabezia
hori betetzeko esfortzu berezi hori»:
«Izan ere, jaurlaritzaren eskumena
da berdintasuna lantzea, baina uda-
lek, berez, ez dute horra begirako
hezkuntza jorratzeko agindurik. Ho-
rretan lan egiten duten herrietan,
udalak hala erabaki duelako izaten
da eta, noski, aurrekontua ere bide-
ratu behar izaten da helburu horie-
tara». 

Gizartea aldatu eta parekide bila-
katzeko helburu horretan, beraz,
formakuntza saioez harago ere jo-
ango dira batxilergoko gazteak, au-
rreko urteetako kideen antzera.
Ikasbidaia finantziatzeko Hi haiz, hi!
jaialdia antolatuko dute udaberrian,
teknikarien laguntzaz, saioetan jo-
rratutakoa kontuan izanda, beren
ideiak partekatuz eta lan-dinamike-
tan trebatuz. 

Mutilen kasuan
desjabetze bat

ere bilatzen dugu, edo
boterearekiko

irakurketa kritiko bat»
JOSEBE ITURRIOZ •Hezitzailea

Tolosa

JON MIRANDA IRURA

Atzo goizeko 11:00etan egin zuten
San Migel eguneko meza nagusia
Iruran eta ondoren plazan emanal-
dia eskaini dute herriko dantzari txi-
kiek.

Dantza taldeko irakasle gisa, he-
rriko erretirodunen elkartean eta
oro har, herrigintzan egin duen lana
aitortu dio Irurako udal gobernuak
Marimi Ugalderi. Ana Leunda, gaur
egungo alkateak, esker hitzak izan
ditu Irurako alkate izandakoaren-
tzat. Oroigarriak ere eman zizkioten.
Hunkituta jaso zuen omenaldia

Ugaldek: «Ez nuen espero horrelako-
rik. Herriaren alde lanean jarraituko
dut. Orain zorretan nago herri guz-
tiarekin, edozer behar baduzue jo la-
sai niregana. Eskerrik asko denei».

Arratsaldez jarraituko zuen jaiak,
break dance ikuskizunarkein eta Lo-
atzo Musika Eskolako bandaren
emanaldiarekin. Larunbatean buka-
tuko dira Irurako San Migelak.

Bihar atseden eguna izango dute
baina jaiak ostegunean jarraituko
du, erretirodunen egunarekin. Osti-
ral eta larunbatean izango dira azke-
neko ekitaldiak aurtengo festen ba-
rruan.

Herriko dantzari txikien emanaldiaren ondoren
eta hamaiketakoaren aurretik, udal gobernuak
Marimi Ugalde herritarra omendu zuen

San Migel eguna, egun handia Iruran
Tolosaldea

Marimi Ugalde herritarrari omenaldia egin zioten. JON MIRANDA Meza ondorenean herriko dantzariek emanaldia eskaini zuten San Migel plazan. JON MIRANDA

Ohiturazkoa bihurtu den hamaiketako herrikoian jende ugari bildu zen atzo eguerdian. JON MIRANDA

IRURAKO EH BILDUK
UDAL GOBERNUARI

Irailaren 25eko goizean, PNV-ko
udal gobernuak hiru pankarta ken-
du ditu plaza inguruan. Hauek ziren
haien lemak: Autodeterminazioa;
Dispertsiorik ez eta Eraso sexistarik
ez (gogoratu azken urteetan Iruran
sexu eraso larriak gertatu izan dire-
la). Hortaz gain, Libre dinamikaren
propaganda plastikoak ere kendu
ditu. Eta baita bi kartel ere: bat, larri-
ki gaixo dauden presoak EHra ekar-
tzearen aldeko kalejiran parte-har-
tzeko dei eginez, eta bestea, PNV
erabakitzeko eskubidearen alde?
esaldia zuena, eta argazki bat, Mar-

Gutunak

kel Olano eta Denis Itxaso eskua
ematen, PNV-PSOE paktuaren era-
kusgarri.

Zergatik egiten da horrelako pro-
paganda lana kalean? Ez dauzkagu-
lako botereak dauzkan bitartekoak
gure mezuak zabaltzeko. Ikusten
denez, egiten ziren aldarrikapenak
giza eskubideen aldekoak dira.

Zer esan nahi du honek, PNV guk
zabaldutako mezu hauen kontra da-
goela? Irura txukun edukitzearen ai-
tzakian herri despolitizatua, desmo-
bilizatua eta propaganda ofiziala ba-
karrik jasotzen duena nahi duela? 

Alkateak kentzeko agindua eman
omen du baimenik eskatu ez zelako,
eta Irura txukun edukitzeko.

Baimena eskatu behar balitz me-
zuak zabaltzeko, PNVren gustukoak
bakarrik onartuko lirateke. Aurreko
udal gobernuek noiz kendu dituzte
euren kontrako kartelak? Non gera-
tzen da adierazpen askatasuna?

Udaletxera iristeko zabor poltsak
lurren utziaz ibili zirenak, eta horrela
jarraitzen dutenak eman behar al
dizkigute txukuntasun lezioak? Nire
aldeko denean protestatzeko edo-
zer gauzak balio du, eta gustukoa ez
dudanean kendu egiten dut? Ez al
zuen ba PNVek inposiziorik gabe he-
rritar guzientzat gobernatu behar?
Bakoitzak atera ditzala bere ondo-
rioak.

Irurako EH Bildu

Dantza emanaldiaren ondoren hamaiketakoa egin zuten dantzariek. J. M.



EUSKAL HERRIA
EGUNAREN BALORAZIO
IREKIA

Irailaren 12an Agurainen Euskal He-
rria Eguna ospatu zen. Agurain, Liza-
rra, Algorta, Baigorri eta Ibarrako he-
rritarrok bertara joateko deia egin
genuen. Eguna pasata, balantzea
egin eta aurrera begira jartzeko ga-
raia iritsi da.

Herri guztiak elkartu eta azaroan
egingo dugu guztion arteko balan-
tzea. Ibarran, balantze irekia egiten
hasi gara. Ekarpenak egin nahi di-
tuenak bi aukera ditu. Talde dinami-
zatzaileko kideekin hitz egin, edo
helbide elektroniko honetara idatzi:
eheguna@gmail.com.

Balantze irekia (Herri guztien ar-
teko bilerara eramateko):

- Ibarrartarren erantzuna Agurai-
nen: 60 lagunetik gora. Oso ona.
Ahoz ahoko lanketa, oso garrantzi-
tsua. Kartelak eta deialdi zabalak
ere bai; herri guztira zabaltzeko be-
harrezkoa.

- EH Egunaren promozio bideo la-
burra ez da egin. Hurrengo urterako
kontuan eduki beharrekoa.

- Nazio mailako komunikabidee-
kin egin beharreko lanketa adostu.

- Argazki eta bideoen bilketa egin,
material guztia gailu batean eduki-
tzeko. Bilketarako sare sozialak
kontuan hartu.

- Eguna bera: «Positiboa»; «izuga-
rria»; «emozionantea»; «eskertzekoa
jendearen erantzuna»; «agurainda-
rren lana paregabea»; «gozada
bat»...

Goiza: Buelta bat eman behar
zaio. Orain arteko jendetsuena izan
da, baina agian beranduago geratu
beharko genuke. Denak elkartzeko

Gutunak

puntua argiago zehaztu beharko li-
tzateke.

Ondorena: Kalejira, dantzariak,
bazkaria, bingoa, kantaldia, jolasak,
elektrotxaranga... oso ona. Airean
joan zen dena. Bazkarian 300 lagu-
nentzat zuten lekua, baina txiki ge-
ratu zitzaien, eta mahai gehiago jarri
behar izan zituzten. Kantaldia oso
ona, bazkalostean giro polita sortu
zen denak kantuan. Bingoa, gakoa.
Jendea mahaiaren bueltan manten-
tzeko ideia bikaina. Herrien arteko
kirolak, oso ondo antolatuak eta oso
onak. Giro bikaina sortu zen. Elek-
trotxaranga, klabea, eromena. He-
rrian barrena EH Eguna zabalduz,
denak dantzan, kantuan... zorame-
na. Gauean, gune amankomun ba-
ten falta, baina ederki. Bokatak, ba-
rra... lan handia egin zuten agurain-
darrek, zoriontzekoa.

Ekitaldia: Hizlariak oso ondo. Ari-
na. Liburuari buelta bat eman behar
zaio. Arduradunak jarri jendea ber-
taratzeko edo... Haurrak gustura ibi-
li ziren liburuarekin. Polita.

Azpiegiturak: Luxua. Lo egiteko le-
kuak, bazkariko gunea, txosna, es-
zenatokia,... Luxua.

- Agurainen banatu ziren zazpi
zuhaitzak landatzeko ideia. Sagar-
dotegiarekin hitz egin, eta bertan
landatu. Horrela, urtean behin egi-
ten den sagardotegi irteeran ekital-
ditxoren bat egiteko aukera egongo
da.

- Sagardotegi irteerak data finkoa
izatea erabaki zen Agurainen egin-
dako bileran: martxoko lehen larun-
bata. Herrian zabaldu deialdia.

- Aurrera begira zer? Hurrengo he-
rria zein izango den zehaztu. Data
finkatu. Aguraingo irudi eta elkarriz-
ketekin bideoa egin, gero deialdi
moduan ibiltzeko eta Euskal Herria
Eguna zer den azaltzeko baliogarria
izan dadin. Lapurdi eta Xiberoako
herriekiko lotura indartu. Herri be-
rriak zabaltzeko prozesuari heldu,
baina pausoz-pauso. EHren inguru-
ko ideia berriak komentatu...

Ibarrako Euskal Herria Eguna

Mendizabalek gurasoei seme-alabekin nola komunikatu erakutsiko die. ATARIA

Nerea Mendizabal • Psikopedagogoa eta gizarte hezitzailea

«Guraso eskola leku
paregabea da bakarrik ez

gaudela konturatzeko»
Guraso eskolan parte
hartzeko hilaren 9rako
izena eman behar da

M.U. / I.T.  IBARRA

Ibarrako Udalak eta Uzturpe ikasto-
lak guraso eskola antolatu dute urri-
tik ekainera bitarte. Hilean bi orduko
saio bat izango da. Astelehenetan
izango da. 14:45etik 16:45era edo
17:00etatik 19:00etara. Eskola
urriaren 19an hasiko bada ere, izen
ematea urriaren 9ra arte izango da,
gizarte zerbitzuetan. Nerea Mendi-
zabal psikopedagogo eta gizarte he-
zitzailea izango da eskola horien gi-
dari lanetan ariko dena.
Gurasoek badute zer ikasi esko-

lan... 

Bai. Ni ama naiz eta ibilbide hone-
tan zer ikasia badut. Niretzako, esa-
terako, amatasunean harrigarria
izan da ohartzea zenbat urte pasa
ditudan profesionalki zerbait pres-
tatzen, karrera ikasten, etab. Eta zer
denbora gutxi zuzendu dugun ama
izateko prestatzera. Titulua jasotzen
dugu profesionalki, baina guraso
izatean topatzen gara gure ezinta-
sunekin. 
Adibidez, guraso bat zein egoera-

tan aurki daiteke pixka bat galdu-

ta?

Haurra jaiotzen den momentutik za-
lantzak izugarriak dira, eta gainera
ingurukoek ere sorrarazten dizkida-
te, zeren badirudi ni baino hobeto
ezagutzen dutela nire haurra. Gai
guztiei lotuta: edoskitzeari lotuta, ja-
nariari lotuta, aluari lotuta... Gauza
asko jaio orduko kolokan jartzen
dira. Eta haurra handitzen doan hei-
nean mugak jarri behar zaizkio edo
ez...
Guraso eskolan honen inguruko

aholkuak ematen dituzue?

Nik uste dut guraso eskola leku pa-
regabea dela partekatze horretatik
konturatzeko ez gaudela bakarrik,
ez garela arraroak eta gure seme-
alabei ez zaiela ezer txarrik gerta-
tzen. Seme-alabek dituzten jokaere-
kin zer esan nahi diguten ulertzen
saiatzen gara. Askotan instrukzio li-
buru horiek eskatzen gabiltzanean,
betaurrekoak jartzea bakarrik falta
zaigu, eta ikustea beraien jokaera
horiekin zer aldarrikatzen edo zer
behar eskatzen ari diren. Horrekin
batera leku paregabea da denon ar-
tean ikusteko gurasoei ere zer gerta-

tzen zaigun; haurrek horrelako joka-
erak dituztenean gu ere zergatik jar-
tzen garen horrela... Aholkuak jaso
baino, ikusi ahal izango dugu geldiu-
ne batekin guraso bezala zer gerta-
tzen zaigun eta baita haurrak jokae-
ra hori daukanean zer esaten ari
den. Hortik norberaren irtenbideak
topatzea errazagoa delako.
Laster hasiko da eskola...

Badaramatzagu urte batzuk Iba-
rran. Oso talde emankorra da eta
gurasoen inplikazioa hasieratik izan
da oso polita. Aurten ere jarraitzeko
asmoa dugu, eta orain arte bezala
hilean behin elkartuko gara, bi ordu-
ko saioekin. Batzuetan hilabeteko
tartetxoa luzetxoa egiten da, eta
beste batzuetan ondo etortzen da
gurasoak konpromisoarekin ez larri-
tzeko. Hilabeteko jarraitasuna hile-
an gertatzen diren gauzei heldu eta
pilak kargatzeko baliagarria da.
Nolako taldea elkartzen da? 

Bi talde daude, eta normalean 15-
17 pertsona baino gehiagoko talde-
ekin ez zait gustatzen lan egitea, eta
hortxe ibiltzen gara.  
Gurasoak aipatzen ari gara, baina

bikoteka joaten dira? 

Aukera bientzako dago, baina nor-
malean ordutegiak eta umeekin ere
norbait gelditzearren kontuak era-
gin dezake. Kasu batzuetan biak
etortzen dira eta besteetan bakar-
ka. Ohikoagoa da bakarrik etortzen
direnean amak izatea, baina bada-
go bestelakorik ere.
Nondik ekiten diozu eskolari?

Nire lanketan eredu konkretu bate-
an oinarritzen da, komunikazio ez

bortitza izena duena, Marshall Ro-
senbergena. Lehenengo saioa ikas-
turtean izango dugun begirada ho-
nen aurkezpena egitera zuzentzen
dut. Bi hausnarketa egiten dira: gu-
raso bezala zerbaiti buruz hitz egin
nahi dudanean seme-alabekin, bi-
kotearekin edo edonorekin, zertan
jarri behar dut arreta hitzak erabil-
tzerakoan, eta entzun nahi dudane-
an zer elementuri erreparatuko diot.
Hurrengo saioetan jada saiatzen
gara guraso bakoitzak ekartzen di-
tuen egoera konkretu edo gai kon-
kretu horiei astindu bat ematen eta
analizatzen; oso baliagarria izaten
da. Guraso batek planteatzen due-
narekin guraso asko identifikatuta
sentitzen dira. Noizean behin arike-
taren bat ere planteatzen dut, nor-
bera bizitzen ari denaren inguruan
esperimentatzeko.
Guraso horiek zer adin tarteko

haurrak izaten dituzte?

Nire lan egiteko moduan ez dut ba-
naketarik egiten adin tartearen ara-
bera. Batez ere modelo honetan
zentratuta gehien axola zaidana gu-
rasoek seme-alabekiko komunika-
zioa lantzea delako, eta horretarako
ibilbidea edozein adinetara egokitu
daitekeen eredu bat delako. Lan egi-
teko modua berdina da, baina ego-
kitu egiten gara noski. Hau da, bi ur-
teko ume baten gurasoak plantea-
tzen badu kasketak dituela, haur
hori bizitzen ari den adin ebolutibo-
an zentratuko gara. Baina, gauza
asko egokitzen zaizkigu, bi urtekoek
bezala edozeinek harrapatzen di-
tuelako kasketak.

Euskal Herria
Eguna izugarria

izan zen, eta
aguraindarren lana,

eskertzekoa»

Ibarraldea

Bizibira egitasmoan 210 parte hartzaile izan ziren. I.G.L.

I.T. / I.G.L.

Tolosaldea Garatzenetik «gustura»
azaldu dira Mugikortasun Jasanga-
rriaren Astearen inguruan izan den
parte hartzearekin. «Zortzi urte iga-
ro dira dagoeneko antolatzen dela
eskualdean», azaldu du Garbiñe
Mendizabal Tolosaldea Garatzene-
ko udal garapenerako arduradunak.
«Gure mugikortasunak ez du zentzu-
rik gutxienez ez bada eskualde mai-
lan hartzen. Izan ere, ez da herri ba-
tera isolatutako politika bat, baizik
eskualdeko politika izan behar duen
prozesua».

Lurreldebuseko Mugi txartela egi-
teko aukera eman da doan, asteak
iraun duen egunetan. «46 txartel
egin dira, familia osoak etorri dira
txartelak egitera, eta ez da kopuru
makala», esan du Mendizabalek.
«Ez baduzu asko erabiliko ere, ema-
ten dituzu aukera bai trena, bai gure
autobusak, bai Donostiakoak... era-
biltzeko».

Aurtengoan bereziki jarri dute
arreta bizikletaren eta garraio publi-
koaren sustapenean. Europatik ze-
torren leloa hartuz, Do the right mix,
mugikortasun jasangarri baterako
«ezinbestekoa» dela dio Mendizaba-
lek «unean eta lekuan behar den ga-
rraiobide egokiena uztartzea». Ba-
tzuetan oinez joan daiteke, bizikle-
taz azkarrago egin nahi bada bidea,
eta bestetan garraio publikoa erabili
eta horretarako «erabilera erosoa»
izan dadin lan egin. 

Zentzu horretan eskualdean az-

keneko urteetan eskualdean «hobe-
kuntza nabaria» egin dela dio Men-
dizabalek. «Gure eskualdeak berezi-
tasun handia du, landa eremu na-
barmena baita. Herri txiki asko
ditugu eta horretara iristeko autoa-
ren erabilera altua da, eta garraio
publikoa horretara egokitzea zaila».
Egoera horri erantzunez, abendua-
ren amaieran jarri zen Tolosaldeko
zerbitzu berria, besteak beste eska-
ripeko zerbitzua martxan jarriz.
«Jendeak eskatzen duen heinean
martxan jartzen dira taxiak edo mi-
krobusak, herri txiki horien garraio
demanda asetzeko. Lehen seihila-
betekoen emaitzak jasota, erabilera
%60 igo da. Horrek esan nahi du
bide onetik goazela». 

Bizikletaren erabilera dagokio-
nez, eskualdea zeharkatzen duen
bidegorrien sare foralean oraindik
zati batzuk daude egiteko. Tolosa
eta Anoeta arteko bidegorria bi hila-
betera eraikita egongo da. «Guretzat
hori egitea benetan garrantzitsua
da», dio Mendizabalek. «Anoeta eta
Tolosa arteko bidea asko erabiltzen

Antolatzaileak 
«gustura», Mugikortasun
Jasangarriaren Astearekin 
Lurraldebuseko Mugi
txartela doan egiteko
aukera izan da, eta
guztira 46 egin dira

Tolosaldea

da, oinez zein bizikletaz, nahiz eta
bidegorririk ez izan. Eta ez bakarrik
aisiarako, baita lanerako, erosketak
egiteko...». Bidegorri bat izanez se-
gurtasuna handituko dela dio, eta
argiak ere jarriko direla nabarmen-
du du. Bidegorri sareari dagokionez,
eskualdean Anoeta eta Villabona ar-
teko bidea falta da. Hori eginez gero,
eskualdeko sare foral osoa beteta
egongo da. 

Mugikortasun Jasangarriaren As-
tean hainbat ekimen gaztetxoentzat
izan dira. «Garrantzitsua da gazte-
txoengan arreta jartzea, beraiek
normalizatua ikusteko bai bizikleta-
ren erabilera eta baita garraio publi-
koaren erabilera ere». Urtero egiten
dituzte tailerrak, «gauza bat delako
bizikletan ibiltzea eta bestea bizikle-
tan segurtasunez ibiltzea». Bestal-
de, Mendizabalek Bizibira ekimena
ere nabarmendu du: «Familia osoa-
rentzako ekimena izaten da, guraso-
ak eta haurrak batera. Garrantzi-
tsua da haur eta gaztetxoen adina
kontuan hartzea, mugikortasun ja-
sangarriaren garapenerako».

Urriaren 1ean eta 2an
Enplegune Azoka, eta
urriaren 5etik 9ra
Ekintzailetza Astea

Jardueraz beteriko
egunak Lehiberrin

makulada ikastetxean, eta urriaren
9an Tolosaldeko Lanbide Heziketa
Institutuan. Jardueretan parte har-
tzea doakoa da, baina aurrez beha-
rrezkoa da izena ematea. Horretara-
ko Tolosaldea Garatzeneko 943
654 501 zenbakira deitu daiteke
edo zubeldia@tolosaldea.eus helbi-
dera idatzi.

I. GARCIA LANDA

Lehiberri zentroan jarduera ugari
izango dira datozen egunotan, En-
plegune II. Enplegu Azoka eta Ekin-
tzailetza Astea antolatu baitituzte
Tolosaldea Garatzenetik. Hain justu,
urriaren 1ean eta 2an, egingo da En-
plegune ekimena, eta datorren as-
tean egingo dira Ekintzailetza Astea-
ren jarduerak.

Aurtengo Enplegune Azokan 83
lanpostu eskainiko dira. Lan bila da-
biltzanak aurretik egin dute bere es-
kaera Lanbiden eta bertatik egin
dute lehen aukeraketa. Behin Lanbi-
dek hautagaiak baieztatuta, Tolo-
saldea Garatzen arduratuko da bi-
garren galbahea pasatzeaz eta en-
presek eskatzen dituzten gutxi
gorabeherako hautagaiak aukera-
tzeaz. Bihar eta etzi izango da hau-
tagaiak eta enpresak elkartu eta el-
karrizketak egiteko unea. 

Lehiberri zentrotik kanpo ere

«Bizi dugun testuinguru ekonomiko
orokorraren aurrean, ekintzaileen
dinamismoa ezinbestekoa da haz-
kunde ekonomikoa eta enplegu-au-
kera berriak sortzeko», azaldu dute
Tolosaldea Garatzenetik. «Hau dela
eta, beharrezkoa da ahalik eta la-
guntzarik handiena eskaintzea
ekintzaileari, ekintzailetza proze-
suaren fase guztietan». Bide horre-
tan antolatu dute VIII. Ekintzailetza
Astea.  

Datorren astean izango dira jar-
duerak, eta egunero ekimen bat
izango da. Lehen hiru egunetan
Lehiberri zentroan izango dira, eta
urriaren 8an eta 9an jarduerak bi
hezkuntza eragiletan egingo dira.
Zehazki, urriaren 8an Tolosako In-

URRIAK 5, ASTELEHENA

17:00-19:00. Ekiteko Gakoak. 10
aholku praktiko, Bultz-Lan aholkula-
ritza etxearen hitzaldia. Lehiberri
zentroan.

URRIAK 6, ASTEARTEA

10:00-13:00. Negozioaren susta-
pen aktiboa sarean, bezeroak lortu
eta salmetak areagotzeko,tailer
praktikoa SPRI erakundeak gida-
tua. Lehiberri zentroan.

URRIAK 7, ASTEAZKENA

17:00-19:00. Ekintzailetza Eredu
Berriak: Impact HUB-aren esperien-
tzia,Donostiako Impact HUB-ak es-
kainitako hitzaldia. Lehiberri zentro-
an.

URRIAK 8, OSTEGUNA

11:30-14:30. Gazteekin Ekiten:
Negozio ideiak sortzen, tailer prakti-
koa, Manahmana aholkularitzak gi-
datutako tailerra. Tolosako Inmaku-
lada ikastetxean.

URRIAK 9, OSTIRALA

11:30-14:30. Gazteekin Ekiten:
Negozio ideiak sortzen, tailer prakti-
koa, Manahmana aholkularitzak gi-
datutako tailerra. Tolosaldeko Lan-
bide Heziketa Institutuan.

Ekintzailetza Astea



Kirolak

�2015eko irailaren 30a, asteazkena / Tolosaldeko Ataria    7

Alex Nogues • Tolosa Eskubaloia-ko entrenatzailea

«Partidei erritmoa
jartzea da helburua»

Tolosa Eskubaloiak larunbatean jokatuko du Usabalen denboraldiko
lehen partida, Barakaldoren aurka, 18:00etan

ASIER IMAZ TOLOSA

2013/14 denboraldia hasia zela
etorri zen Alex Nogues (Errenteria,
1969) Tolosa Eskubaloira. Aurten-
goa, beraz, bere bigarren denboral-
di osoa izango da. 
Zer moduzko esperientzia izaten

ari da Tolosakoa? 

Oso ona. Iritsi ginenean hutsune ba-
tzuk zeuden, eta aldaketa batzuk
egin genituen. Entrenamendu siste-
ma aldatu genuen, teknikoki eta
taktikoki lanketa zehatzak egin ditu-
gu, baina horrez gain, Amiano presi-
denteak bazuen beste bigarren hel-
buru bat: kluba estrukturatzearena.
Harrobia sendotzen ere ari gara, oi-
narri gehiago izan dezagun. Entre-
natzaileen formakuntza bultzatzen
dugu; eskubaloi eskola ere sortu
dugu alebin eta benjaminekin; ema-
kumeen eskubaloia ere bultzatzen
ari gara, infantil eta kadeteekin... 
Gustura nabari zaizu. Hori jokala-

riek ere nabarituko dute. 

Gustura nago, bai. Hona iritsi nintze-
nean dena zalantza zen. Jokalariek
nola hartuko ninduten; Errenteriatik
hona joan etorriz nola moldatuko
nintzen, eta abar. Zalantzak argituta
gustura nabil. Entrenatzailea talde-
aren isla dela uste dut. Entrenatzai-
lea haserre, etsita, edo negatibo
baldin badago, taldea horrela ibiliko
dela uste dut. 
Denboraldi berriari begira, jokalari

batzuk taldea utzi dute. 

Ekaitz Mujikak iaz denboraldi erdia
bakarrik egin zuen gurekin, lan kon-
tuengatik. Aurten berdin jarraitzen
du, eta ez da gurekin egongo. Asier
Aranburuk ere taldea utzi du lan
kontuengatik. David Rincon Bida-
soa B-ra itzuli da. Iker Galartza eta
Igor Egaña atezainek ere taldea utzi
dute adin eta familia kontuengatik.
Iker Galartzaren kasuan entrenatze-
ra etortzen zaigu, eta kadete neske-
kin entrenatzaile bezala jarraitzen
du klubean.  
Aurreko denboraldiko taldeak ka-

litate gehiago zuela dirudi. 

Joan diren izenei begiratuta hori
ematen du, kalitatea falta zaigula,
baina ez nago erabat ados baiezta-
pen horrekin. Gaztetasunarekin or-
dezkatu ditugu, eta taldea orekatua-
goa dela uste dut; osoagoa. Jokalari
gazteek iazko esperientzia dute, eta
jauzi bat eman dute. Aurre denboral-
dian hori ikusi dela uste dut. 
Talde sendoa, oreka, berdintasu-

na ondo dago, baina momentu ja-

kinetan, erreferentziaren bat ere

behar izaten da. 

Erasoan paper hori Ioritz Goikoetxe-
ari dagokio. Adinagatik eta jokatze-
ko moduagatik. Defentsan, lidertza
hori Aitor Iturraldek hartzen du,
ezaugarri egokiak dituelako. Etxeko-
en artean, Estanis Arsuagak ere pa-
per hori egiteko dohaiak baditu. Tal-
dea osotasunean orekatua eta sen-
doa da, baina horrek ez du esan

nahi lider papera hartzeko inor ez
dugunik. 
Nolako jokoa ikusi nahi diozu tal-

deari? 

Fisikoki lan handia egin dugu, eta
partidei erritmoa jartzea da gure
helburua. Horrek lehen zatian aka-
tsak ekarriko ditu, markagailuan al-
dea txikia izatea. Baina aldi berean,
erritmo altu horrek bigarren zatian
eragina izango du, eta aurkariek be-
hera egingo dutelakoan gaude. Le-
hentasuna defentsa ona egitea da,
eta ondoren, kontra erasoan atera-
tzea. Jokalari azkarrak ditugu, ongi
jokatzen dutenak, eta aurrean era-

soa antolatu behar denean, gola
sartzeko aukerak postu guztietan
sortu nahi ditugu. Ez dugu nahi le-
hen aipatzen genuen liderrak golen
ardura guztia bere gain izatea. Lide-
rrak jokoa banatzea nahi dugu, au-
kerak sortzea. 
Denboraldia, behintzat, beldurra

emateko moduan hasi duzue, Pul-

poren etxean, 18-37 irabaziz. 

Jokalari garrantzitsu batzuk Pulpo
taldetik joan egin dira, eta nahiko la-
rri gelditu dira. Irabazi beharreko
partida arriskutsu horietakoa zen le-
hen jardunaldikoa. Ez dut esango
entrenamendu modukoa izan zenik,

baina minutuak banatzeko erabili
genuen, landutako hainbat gauza
berri probatuz. Gure jokalariek parti-
da serio hartu zuten, eta berean sar-
tu eta aurrera egin zuten. Erritmo
hori mantentzea izango da hemen-
dik aurrerako gure erronka. 
Zein izango dira zuen aurkari zuze-

nak denboraldi honetan? 

Igoera faseko bi postuak lau talde-
ren artean egongo direla uste dut:
Eibar, Anaitasuna, Trapagaran eta
gu. Gure arteko partidak erabakiga-
rriak izango dira, denboraldi osoko
erregulartasunarekin batera. 
Non egongo da gakoa? 

Etxeko partidetan. Iaz, lehen jardu-
naldietan bost puntu galdu genituen
etxean. Eibarren aurka ere gol baka-
rragatik galdu genuen, eta hori ere
kontuan hartzekoa da. Ez da baka-
rrik galtzen dituzun bi puntuak, gol
kopurua ere kontuan hartu behar
da. Kanpoan aurkari zuzenen aurka
galtzen baduzu, gero etxean buelta
emateko aukera izaten duzu. Baina
Eibarren aurka etxean galdu genue-
nean, gauzak asko zaildu zitzaizki-
gun. Azken jardunaldia euren aurka
genuen, eta etxean gol bakarraz ira-
bazi izan bagenu, igoera fasea joka-
tzen ariko ginen azken jardunaldi
horretan. Etxeko partidak oso ga-
rrantzitsuak dira. 

ASIER IMAZ

• «Familian eskubaloian jokatzen zuenik bazen, eta ikustera joaten ginen.
Fisikoa ere kirol horretarako nahiko aproposa nuen. Probatu egin nuen, eta
gustatu egin zitzaidan. Gero informazioa biltzen hasi nintzen, liburu, hitzal-
di, ikastaro eta abarretatik. Gaur internet bidez errazagoa da, baina orduan
Donostiako liburutegietara joaten ginen liburuak erostera». 
• «Errenterian bi eskubaloi talde zeuden, eta ia eskola guztietan jokatzen
zen kirola zen. Ni ere horrela hasi nintzen, haurtzaroan. Ondoren, Ereintza-
ko jokalaria izan nintzen 25 urtera bitarte. Tartean, 18rekin, entrenatzaile
bezala ere ibiltzen nintzen gaztetxoekin». 
• «Ereintzatik Zarautzera joan nintzen, Zilarrezko Mailan entrenatzera. Bi-
dasoa Irunekin Asobal Liga ezagutu nuen bigarren entrenatzaile moduan.
Ondoren, berriro Ereintzara itzuli nintzen, eta duela bi denboraldi Tolosa Es-
kubaloira iritsi nintzen».  

Ibilbidea

ERREDAKZIOA TOLOSA

Euskal Ligako postua galdu ondo-
ren, Tolosa CF-ren lehen taldea erre-
gional mailan dago. Denboraldia la-
runbatean hasi zuten, eta Ordizia-
ren aurka, hutsen berdindu zuten.
Aurpegi berriak ikusteko ere balio
izan zuen partidak. 

Erregional mailako
nesken partida 0-0
bukatu zen

Tolosa CF-ek
denboraldia
berdinketarekin
hasi du

Denboraldi-aurrea hasi eta
aurpegi gazteak, berriak ez,

ordea, jubeniletatik igotakoak
gure taldea indartu eta osatzeko
asmoz. Entrenamenduak eta ko-
rri, fisikoa irabazteko ia hilabete
eta erdi, lagunarteko partidak eta
lesio txikiak tartean. Giro eta sen-

tsazio onak den-
b o r a l d i a r i
ondo eusteko.

Denboraldi-
ko lehen parti-

da genuen as-
teburu hone-
tan Ordiziaren

aurka. Eguerdiko 15:00ak, eta,
taldearen argazki ofiziala atera
behar omen genuen. Partida
ikustera etorri ziren taldeko lesio-
natuak ere han ziren. Klik eta klik
eta eguzkia parez. Begiak irekita
mantendu nahian ibili ginen de-
nok, eta azken argazkian atzean
zutik geundenak makurturik zeu-
denen gainera bota ginen, argaz-
kirik hoberena.

Partidan entrenamendueta-
koa egiten saiatu ginen arren, ez
genuen lortu jokoa ondo defini-
tzea, eta puntu bakarrarekin kon-
formatu behar izan genuen. Ho-
berena, defentsa lanetan ibiltze-
ra ohitua dagoen Leire aurrelari
gisa atera zutenean izan zen; ez
dakit zein izan zen arrazoia, bai-
na, aldageletan aurreko denbo-
raldian baino gol gehiago sartu
nahi zituela entzun nuen... lasai,
korner-ak beti hor izango ditugu
eta Leire!

Oraindik lan asko dago aurre-
tik, baina, pixkanaka jokoa defini-
tuz eta astez-aste helmugak fin-
katuta taldeak lan polita egin de-
zakenaren sentsazioa daukat. 

Nik ere partida hasieran gure
delegatuak bota zuen garrasia
botako dut: Toloooooosa, oe oe
oe! 

Aupa neskak!

MIREIA

SARASOLA



GAUR

Bai 
Euskarari 

Tolosaldeko
gizarte 
eragileak

09:00-11:00: Pasahitza maga-
zina: errezeta, ekokultura, Tolo-
saldea Garatzenen tartea, fami-
lia medikua, Kale Kantoitik Jo-
xemi Saizarrekin eta lehiaketa.
11:00-12:00. Eutsi Goiari.  
Kirol albisteak.
12:00-13:00. Entzuteko jaioak.
Musika saioa.
16:00-18:00. Zebrabidea.
18:00-20:00. Goizeko saioak
utzitako onena.

12:30. Onein.
13:30. Gaurkoan albistegia.
17:30. Gaurkoan albistegia.
21:30. Gaurkoan albistegia.
22:00. Tolosaldea Garatzen.
Enplegunea.
22:30. Zurriolako Butaka. 
Sorlekuaren Bilaketa. 
23:30. Gaurkoan albistegia.

DEIALDIAK
BERROBI. Kezka sortzen dio
Berrobiko Udalari herria zehar-
katzen duen errepideak daka-
rren «trafiko astunak» eta «are
gehiago honen gehiegizko abia-
durak herritarrak etengabe
arriskuan jartzeak berak». Gai
honen inguruan udalari beren
kexua adierazi diete herritar
ugarik. Hori horrela eta foru al-
dundiarekin martxan jarritako
prozesu bat bitarte, bilera anto-
latu du udalak, 20:30ean, uda-
letxeko bilkura arteoan, errepi-
dearen gaiari buruz hitz egite-
ko.
TOLOSA. Bihar, Leidorren
19:15 eta 21:45ean Leidor an-
tzokian Amar, beber y cantar fil-
mea proiektatuko dute. Zine fo-
ruma, jatorrizko bertsioa.

TOLOSALDEKO ATARIAK ez du bere gain
hartzen egunkarian adierazitako 

esanen eta iritzien erantzukizunik.

GAUR

Goiz partean oraindik
orain, zapar hondarren
bat egon daiteke, orokorrean
ezer gutxi botako du. Segituan
atertuko du eta eguerdi eta arra-
tsalde partean giro lasaiagoa
nagusituko da. Arratsalde erdi-
tik aurrera ostarteak zabalduko
dira eta eguraldi politagoa gera-
tuko da. Goiz partean haizeak
hego-ekialdetik joko du, tartean
bizi eta arratsaldetik aurrera
ipar-ekialdekoa nagusituko da
eta tenperaturak zertxobait be-
hera egingo du, 21-22 gradutan
geratuz. 

BIHAR 

Eguraldi lasaia izango
dugu. Ipar, ipar-ekialde-
ko haizea nagusituko da, tenpe-
ratura bere horretan mantendu-
ko da (21-22 gradutan). Eta ze-
ruan ere nahiko giro lasaia
nagusituko da, orokorrean ho-
deiren bat edo beste agertuko
da, batez ere goiz eta eguerdi
partean. Arratsaldean, garbixea-
go geratuko da zerua. Baina os-
teguna ere nahiko polita geratu-
ko da.

IKER IBARLUZEA

ERREDAKZIOA IBARRA

Bosgarrengoz ospatu zen iragan as-
teburuan Mundu Mailako Patata
Txorizoarekin Lehiaketa Gasteizen,
Ali-Gobeon. 

Jose Ignacio Jimenez eta Antxon
Urrestarazu patata adituen, araba-
rren artean, lehiatu eta bigarren sa-
ria eskuratu zuten, herriko Xepla eta
Hauspoa elkarteak ordezkatuz.

Erabili behar izan zituzten osaga-
rrien artean ondorengoak: patata,
txorizoa, Añanako gatza eta Arabar
Errioxako olioa. 

Ibarrako ordezkariak «gustora»

azaldu dira jasotako sariarekin.
Gaurkoan gainera, platera errepika-
tzeko aukera izango dute. Izan ere,
euren elkartekideei patatak txorizo-
arekin prestatuko diete afaria legea
egiteko. Mahaiaren bueltan bilduri-
koek epaia luzatuko dute: «Gasteiz-
koa baino epaimahai gogorragoa
izango da gaur gauekoa», azaldu du
Antxon Urrestarazuk umorea lagun.  

Txapeldun orde, patata artean
Mundu mailako patata
txorizoarekin prestatzen,
ibartarrak bigarren   

Jose Ignacio Jimenezek eta Antxon Urrestarazuk saria ospatu zuten. ATARIA

GAUR


